
Fidoyilik – 
Vatanga xizmat demak!

https:/www.facebook.com/zarnews.uz @zarnews_uz https:/twitter.com/zarnews_uzZ www.zarnews.uz1913-yil aprel oyidan chiqa boshlagan

2024-yil 17-sentabr, seshanba, 
106 (23.983)-son

Bolani musiqa 
eshitishga, ijro 

etishga jalb qilish 
tarbiyaning teng 

yarmidir

KUN
H IKMATI

O‘zbekiston Respublikasi Prezidenti 
Shavkat Mirziyoyev va Germaniya Federativ 
Respublikasi Federal Kansleri Olaf Shols 
yuzma-yuz muloqot qildilar. Ikki davlat 
o‘rtasidagi hamkorlikni rivojlantirish mas-
alalari delegatsiyalar ishtirokida kengay-
tirilgan tarkibdagi uchrashuvda atroflicha 
muhokama qilindi.

Muzokaralar yakuni bo‘yicha O‘zbekiston 
Respublikasi Prezidenti Shavkat Mirziyoyev 
va Germaniya Federativ Respublikasi Federal 
Kansleri Olaf Shols Qo‘shma deklaratsiyani 
qabul qildilar. Shuningdek, ikki tomonlama 
8 ta hujjat, jumladan, migratsiya va mobillik 
sohasida har tomonlama sheriklik to‘g‘risida 
hukumatlararo bitim, o‘ta muhim minerallar 
sohasidagi hamkorlik to‘g‘risida qo‘shma 
deklaratsiya, transport sohasidagi hamkorlik 
to‘g‘risida bitim imzolandi.

Davlatimiz rahbari va Germaniya Kansleri 
16-sentabr kuni ikki mamlakatning yetak-
chi kompaniya va banklari vakillari bilan 
uchrashuv o‘tkazdilar.

Davlatimiz rahbari uchrashuv ishtirokchi-
larini samimiy qutlab, tadbir tarixiy Sa-
marqand shahrida o‘tkazilayotgani ramziy 
ma’noga ega ekanini ta’kidladi.

Kecha bo‘lib o‘tgan oliy darajadagi 
samarali muzokaralar yakunlariga yuksak 
baho berildi. Ularda Yangi O‘zbekiston 

taraqqiyotining iqtisodiyot tarmoqlarini 
chuqur transformatsiya va modernizatsiya 
qilish bo‘yicha asosiy ustuvor yo‘nalishlari 
qo‘llab-quvvatlangani alohida qayd etildi.

Germaniyaning yetakchi kompaniya va 
banklari bilan Sanoat va texnologik sherik-
lik bo‘yicha qabul qilingan strategik dastur 
doirasida qo‘shma investitsiya loyihalari va 
savdo shartnomalarini qo‘llab-quvvatlash 
hamda jadallashtirish bo‘yicha kompleks 
chora-tadbirlarni ishlab chiqish to‘g‘risida-
gi kelishuvlarga erishilgani uchrashuvning 
asosiy natijasi bo‘lgani ta’kidlandi.

O‘zbekiston va Germaniya ishbilarmon 
doiralarining faol va amaliy ishtirokida o‘za-
ro manfaatli sheriklikning ustuvor yo‘nalish-
lari belgilab olindi. Bu "yashil energetika", 
kimyo sanoati, "yashil vodorod" ishlab 
chiqarish, mashinasozlik, elektrotexnika, 
to‘qimachilik, farmatsevtika sanoati va 
boshqa sohalarda sanoat kooperatsiyasini 
nazarda tutadi.

Bundan tashqari, o‘ta muhim mineral 
resurslar konlarini o‘zlashtirish va ularni 
chuqur qayta ishlash, keyinchalik Germani-
ya va uchinchi mamlakatlar bozorlariga 
eksport qilish uchun yuqori qo‘shilgan 
qiymatli mahsulotlar ishlab chiqarishda Ger-
maniya kompaniyalarining ishtiroki istiqbolli 
yo‘nalish sifatida belgilandi.

Energetika, transport-kommunikat-
siya, kommunal va turizm infratuzilmasi 
obyektlarini modernizatsiya qilish, sa-
noat va xizmat ko‘rsatish korxonalarini 
xususiylashtirish dasturida ishtirok etish, 
shuningdek, mamlakatimizda sog‘liqni 
saqlash, ta’lim va ekologiya sohalarida 
ijtimoiy ahamiyatga ega loyihalarni amalga 
oshirish ham hamkorlikning asosiy yo‘nal-
ishlariga kiradi.

Uchrashuvda Prezidentimiz Germaniya 
biznesining O‘zbekistondagi yirik kompani-
yalar bilan yaqin hamkorligini yo‘lga qo‘yish 
muhimligiga alohida e’tibor qaratdi.

Shu ma’noda, qurilish materiallari ishlab 
chiqarish, metallurgiya, energetika, kimyo, 
transport infratuzilmasi, qishloq xo‘jaligi va 
mashinasozlik, tibbiyot va boshqa soha-
larda yangi tashabbuslarni ishlab chiqish 
va qo‘shma loyihalarni amalga oshirishni 
davom ettirish kerakligi ta’kidlandi.

Shundan so‘ng O‘zbekiston Respublikasi 
Prezidenti va Germaniya Federativ Respub-
likasi Kansleri qo‘shma Boshqaruv kadrla-
rini tayyorlash maktabining ochilishiga 
bag‘ishlangan marosimda ishtirok etdilar.

Loyiha O‘zbekiston Respublikasi 
Prezidenti huzuridagi Davlat boshqaruvi 
akademiyasi va Davlat xizmatini rivojlantirish 
agentligi tomonidan Xanns Zaydel jamg‘ar-
masi hamda Bavariya davlat boshqaruvi 
maktabi bilan hamkorlikda amalga oshirildi.

Germaniya Federal Kansleri Olaf Shols 
Samarqanddagi Xalqaro turizm akademiyasi 
faoliyati bilan ham tanishdi.

O‘zA.

Dastlab tumanning 
Fozil Yo‘ldosh mahallasi-
da tadbirkorlar va hunar-
mandlar markazi, ma-
halla binosi, IT markaz, 
kutubxona binolarining 
ochilish marosimlari 
o‘tkazildi. Bu yerda 
mahalla yettiligi uchun 
alohida xonalar, axborot 
texnologiyalarini o‘rgan-
ish istagidagi yoshlar 
uchun kompyuterlar, 
kitoblar va elektron ku-
tubxona mavjud. 

Pomidor sayliga kelgan har bir tuman 
dehqonlari pomidordan tashqari boshqa 
poliz-sabzavot mahsulotlaridan dekoratsi-
yalar tayyorlashgan. 

Ma’lumotlarga ko‘ra, viloyatimizda 80 
ming gektar maydonda pomidor ekiladi 
va yiliga 340 ming tonna hosil olinadi. 
Shundan 130 ming tonnasi qayta ishlan-
ib, asosiy qismi eksport qilinadi. Pomidor 
qishloq xo‘jalik mahsulotlari eksportining 
30 foizini tashkil qiladi. 1991-yilgacha 
viloyatimizda pomidorni qayta ishlovchi 6 
ta korxona faoliyat yuritgan bo‘lsa, hozir-

da ularning soni 22 taga yetgan. 
– Pomidor saylining ham aynan Fozil 

Yo‘ldosh hududida o‘tkazilayotganligiga 
sabab shu massiv pomidor yetishtirishga 
ixtisoslashgan, - deydi tuman hokimining 
o‘rinbosari Azizbek Bo‘riboyev. - Qolaver-
sa, yaqinda bu yerda yetishtiruvchi va 
xaridorni bog‘laydigan bozor paydo 
bo‘ldi. Hudud qo‘shni Jizzax viloyatiga 
yaqin bo‘lganligi bois u yerdagi dehqon-
lar, tomorqachi va fermerlar ham o‘zlari 
yetishtirgan qishloq xo‘jalik mahsulotlarini 
shu yerda sotish imkoniyati yaratildi. Bu 
sayl viloyatimiz tumanlarining agroturizm 
salohiyatini namoyish etishga ham qa-
ratilgan. 

Har qanday dehqonchilik yoki mehnat 
ilm bilan boyitilmasa, kutilgan natijaga 
erishish mushkul bo‘ladi. Shu bois saylga 
ilmiy tadqiqot markazlari va viloyatdagi 
agrar sohaga ixtisoslashgan oliy ta’lim 

mussasalari o‘z ishlanma va tadqiqotlarini 
taqdim etishdi.  

- Bu tadbirda yetishtiruvchi, saqlov-
chi, qayta ishlovchi eksportyor - barchasi 
jam bo‘lgani e’tiborli, - deydi Samarqand 
agroinnovatsiyalar va tadqiqotlar instituti 
rektori Shavkat Hasanov. – Bu esa mah-
sulot yetishtirishdan iste’molgacha bo‘lgan 
jarayonni to‘liq qamrab oladi. Institutimiz 
olimlari pomidorning iqlimga mos navlari, 
urug‘ni to‘g‘ri tanlash, ekish texnologiyasi, 
hosildorlikni oshirish bo‘yicha ilmiy asoslan-
gan maslahat va tavsiyalarini berishmoqda. 
Kartoshka, pomidor va boshqa o‘simliklar 
kasalliklariga qarshi kurashish va qayta 
ishlash borasida 20 ga yaqin yangi ish-
lanmalarni taqdim etdik. Bundan tashqari, 
kasalliklarga qarshi biologik va kimyoviy 
usulda kurashish samaradorligiga ham 
e’tibor qaratilmoqda. 

Sayl davomida “Eng yaxshi bezatilgan 
pavilon”, “Eng ko‘p pomidor yetishtiru-
vchi”, “Eng yaxshi ilmiy ishlanma”, “Eng 
namunali qayta ishlovchi tashkilot” nom-
inatsiyalari bo‘yicha g‘oliblar aniqlanib, 
rag‘batlantirildi.

- Tumanimizda 1600 gektar sabza-
vot, jumladan, 300 gektar yerda pomidor 
ekiladi, - deydi Past Darg‘om tumani 
qishloq xo‘jalik bo‘limi bosh mutaxassisi 
Shahzod Ro‘zimurodov. – Hozirda 35 
ta fermer xo‘jaligi “Volgograd”, “Temp” 
navlarini ekib, mo‘l hosil olmoqda. 120 
gektar maydonda suv tejovchi texnologi-
yalarni joriy etgan xo‘jaliklar 400 sentner-
gacha hosil olishmoqda. Bugungi saylda 
20 turdan ortiq mahsulot bilan ishtirok 
etdik va eng ko‘p mahsulot bilan qat-
nashgan tuman sifatida e’tirof etildik. 

Erta tongda boshlangan pomidor sayli 
kechgacha davom etdi. Tadbir davomida 
viloyatimiz va poytaxtdan kelgan xonan-
dalar, so‘z ustalari, baxshilar va raqs 
jamoalari o‘z chiqishlari bilan tadbirga 
fayz bag‘ishladi. Viloyatimizda har yili 
15-sentabr kuni Pomidor saylini o‘tkazish 
tashabbusi bildirildi. 

O‘ktam XUDOYBERDIYEV, 
Baxtiyor MUSTANOV (surat).

Kubaro yaqinda Fransiya 
poytaxti Parij shahrida o‘tka-
zilgan  XVII yozgi Paralimpi-
ya o‘yinlarida para yengil 
atletika bo‘yicha ayollar 
o‘rtasida F41 klassida yadro 
uloqtirish bo‘yicha 10,36 
metr natija qayd etib, ku-
mush medalni qo‘lga kiritdi. 

Davlatimiz rahbarining 
tegishli  qarori bilan, ku-
mush medalni qo‘lga kirit-
gan sportchilarga 100 ming 
AQSh dollari,  "BYD Song 
Plus EV Champion" avtomo-
bili va kvartira berildi.

Musobaqadan so‘ng 
viloyat hokimligi mas’ullari va 
jamoatchilik vakillari Kubaro 
Hakimovani Samarqandda 
tantanali kutib oldi. Prezident sovg‘asi – "BYD 
Song Plus EV Champion" avtomashinasida 
kelgan chempionni o‘zi tug‘ilib o‘sgan ko‘hna 
kentda yurtdoshlarimiz olqishlar bilan qarshila-
di. Kubaroning oila a’zolari, ustozlariga viloyat 
hokimining tashakkurnomasi va qimmatbaho 
sovg‘alari topshirildi. 

Prezidentimizning joriy yil 12-sentabrdagi 
“Parij shahrida bo‘lib o‘tgan XVII yozgi Para-
limpiya o‘yinlarida yuksak natijalarga erish-
gan sportchi va murabbiylardan bir guruhini 
mukofotlash to‘g‘risida”gi farmoniga ko‘ra, 
Kubaro Hakimova «O‘zbekiston Respublikasi-
da xizmat ko‘rsatgan sportchi» faxriy unvoni 
bilan taqdirlandi. 

- Yoshligimdan sportga qiziqaman, -  deydi 

Kubaro Hakimova. – Bun-
dan oldin besh yil dzyudo 
bilan shug‘ullanganman. 
Keyinchalik yengil atletikaga 
qiziqishim oshdi va mamlakat 
chempionatlarida, nufuzli 
musobaqalarda faxrli o‘rinlar-
ni qo‘lga kiritib, terma jamo-
aga qabul qilindim. O‘tgan 
yil Parijda o‘tkazilgan jahon 
chempionatida kumush 
medalni qo‘lga kiritganimda, 
Paralimpiya o‘yinlarida oltin 
medal olishni niyat qilgan-
dim. Lekin Parijdagi musob-
aqalar oson bo‘lmadi, chunki 
raqiblarim orasida Osiyo, 
jahon chempionati va olim-
piada ishtirokchilari bor edi. 
Shunga qaramay, kumush 

medalga sazovor bo‘ldim. Bu – faoliyatimdagi 
eng katta yutuqlarimdan biri. Buning uchun 
meni qo‘llab-quvvatlab turgan ota-onamga, 
xalqimizga, Yurtboshimizga rahmat. Bildirilgan 
ishonchni oqlab, yurtimizga yorug‘ yuz bilan 
qaytdim.  Ayniqsa, bu natijam Yurtboshimiz 
tomonidan e’tirof etilgani, ya’ni «O‘zbekiston 
Respublikasida xizmat ko‘rsatgan sportchi» 
faxriy unvonining berilishi menga shijoat, kuch-
g‘ayrat bag‘ishladi. Prezidentimiz qo‘llaridan 
bunday yuksak mukofotni olar ekanman, kel-
gusida Paralimpiya o‘yinlarida, Osiyo va jahon 
chempionatlarida oltin medalni qo‘lga kiritib, 
jahon arenalarida yurtimiz bayrog‘ini baland 
ko‘tarishga va’da berdim.

F.RO‘ZIBOYEV.

Jomboy tumanida ma’rifat-
parvar Saidahmad Siddiqiy 
– Ajziy tavalludining 160 
yilligiga bag‘ishlangan tadbir 
o‘tkazildi.

Jomboy tumani hokimligi va O‘zbeki-
ston Yozuvchilar uyushmasi viloyat 
bo‘limi hamkorligida tashkil etilgan 
tadbir  tumandagi muqaddas qadamjo 
- Imom Shamsul-aimma Abdulaziz ibn 
Ahmad - Halvoyi ota maqbarasini ziyorat 
qilish bilan boshlandi.

''Saidahmad Siddiqiy – Ajziy va 
uning adabiy  merosi''  mavzusidagi 
ilmiy-amaliy anjumanda qatnashgan Oliy 
Majlis Senati a’zosi F.Toshev, O‘zbekis-
ton Yozuvchilar uyushmasi viloyat bo‘limi 
rahbari T.Tugalov, adabiyotshunos 
olima, professor D.Salohiy va boshqalar  
jadid namoyandasi Ajziy hayoti va ijodi 
haqida so‘z yuritdilar.

- Siddiqiy o‘qituvchilik qilgan hamda 
vaqtli matbuot nashrlarida faol ishtirok 

etgan, - deydi SamDU professori Mah-
kamoy Tursunova. - Vatan, ilm-ma’rifat-
ga bag‘ishlangan maqolalari bilan Qo-
zon, Orenburg va Kavkazdagi nashrlarda 
ham faollik ko‘rsatgan. Samarqandda 
o‘zbek va tojik tillaridagi «Mashrab», 
«Mulla Mushfiqiy» kabi hajviy jurnallarni, 
«Zarafshon» gazetasini chiqarishda faol 
ishtirok etgan. «Mayna», «Ginagina», 
«Shashpar», «Tir», «Gumnom», «Olmos» 
imzolari bilan hajviy asarlar yozgan. 
Ularda sho‘ro tuzumida yuz berayotgan 
o‘zgarishlarni xushlamaslik, kelajakdan 
xavotirlanish kayfiyati seziladi. 1903-yil-
da Halvoyi qishlog‘ida shoir qurdirgan 
maktab bugun ham bor.

Tadbir ishtirokchilari ushbu mak-
tab binosi va maskanda tashkil etilgan 
muzey hamda shu hududdagi 19-mak-
tab faoliyati bilan tanishdi.

Qatnashchilar mahalladagi 1250 yillik 
chinor soyasida ma’rifat, ijod haqida 
suhbatlashdi.

To‘lqin SIDDIQOV,
Baxtiyor MUSTANOV (surat).

«Prezidentga va’da berdim»
Kubaro Hakimova 2002-yil Samarqand shahrida tug‘ilgan. 2018-yildan 
buyon O‘zbekiston para yengil atletika terma jamoasi a’zosi. Musobaqa-
larda F41 klassida ishtirok etadi. «Xanchjou-2022» Para Osiyo o‘yinlari-
da oltin hamda 2023-yil Parijda bo‘lib o‘tgan jahon chempionatida ku-
mush medalga sazovor bo‘lgan.

ISHONCH VA HURMATGA 
ASOSLANGAN HAMKORLIK

O‘zbekiston Respublikasi Prezidenti Shavkat Mirziyoyevning taklifiga 
binoan Germaniya Federativ Respublikasi Federal Kansleri Olaf Shols 
15-16-sentabr kunlari rasmiy tashrif bilan mamlakatimizda bo‘ldi.
Tashrifning asosiy tadbirlari Samarqand shahridagi Kongress marka-
zida o‘tkazildi.

120 yil avval Jomboyda 
maktab ochgan alloma

Pomidor sayli 
dehqon va tadbirkor manfaatlarini birlashtirdi

Viloyat hokimligi tashabbusi bilan Bulung‘ur tumani Fozil Yo‘ldosh 
mahallasida pomidor sayli o‘tkazildi. Viloyatimizda ilk bor o‘tkazilgan 
mazkur tadbir boshqa ko‘rgazmalardan farqli ravishda yetishtiruv-
chi va qayta ishlovchilarning muloqot qilish, tomorqachilarning esa 
o‘zaro tajriba almashishi uchun qulay imkoniyat yaratdi. Saylda har 
bir tuman uchun alohida pavilon ajratildi. Qishloq xo‘jalik texnikalari, 
issiqxonalar uchun mini texnikalar, ilmiy tadqiqot markazlari va agrar 
sohaga ixtisoslashgan oliy ta’lim muassasalarining ilmiy ishlanma-
lari, yangi navlar, ekish, parvarishlash, hosildorlikni oshirishdagi 
innovatsion yechimlar taqdimot qilindi. 

INDALLOSINI AYTGANDA...
Abduxalil MAVRULOV, 
tarix fanlari doktori, professor:

- Ba’zilar “Bugun bizga kim ham 
hujum qilardi, tahdid qani?”, 
deyishadi. Bu savolni berganlar 

aslida uzoq tariximizni 
bilmaydiganlar yoki bilib 
turib undan xulosa 
chiqara olmaydiganlar 

yoxud Vatan taqdiriga 
befarq kishilardir.

E’tirof

Tashrif



2 Ijtimoiy hayot
2024-yil 17-sentabr, 
seshanba

Munosabat

Qishloq 
xo‘jalik mahsu-
lotlarini qayta 
ishlash, saqlash 
va eksport qilish 
faoliyati bilan 
shug‘ullana-
miz. 2016-yilda 
Dubayda xalqa-
ro oziq-ovqat 
ko‘rgazmasi 
bo‘layotganini 
eshitib qoldim 
va tavakkal qilib 
bir savat mayizni oldim-u, Dubayga jo‘na-
dim. U yerda biz uchun hech qanday joy 
ham ajratilmagan, biror kishi taklif ham qil-
magandi. Buning ustiga, ularning tilini ham 
tushunmayman. Yaxshiyam afg‘on tanishlarim 
bor ekan, ularning yoniga borib, bir savat 
mayizni qo‘ydim. Arablar kelib, “Bu nima?”, 
deb so‘rashdi. Tiliga tushunmayman, qan-
day javob qaytarishni bilmayman. Imo-ishora 
bilan yenglar deya bir necha dona mayiz 
berdim. Besh-olti qadam yurdi-yu, mayiz-
ning ta’mini bilib ortiga qaytdi, so‘rab-sur-
ishtirgach, biz bilan doimiy yetkazib berish 
bo‘yicha shartnoma tuzdi. 

Tadbirkorlik bilan shug‘ullana boshlaganim-
ga qariyb 20 yil bo‘ldi, ammo soha subyektlari 
uchun hozirgidek keng sharoit yaratilganini 
ko‘rmaganman. Misol uchun, joriy yilning o‘zi-
da bir necha marotaba Xitoyga borib keldim. 
Guanjou shahridagi ko‘rgazmaga borganimda 
Vatanimiz bayrog‘i osilgan, yurtimiz tadbirkor-
lari uchun alohida pavilon ajratilgan, tarjimon, 
huquqiy xizmat, xullas, nimaga ehtiyoj sezilsa, 
barchasi hozirlangan. Bunday imkoniyatdan 
foydalanmay bo‘ladimi?

Prezidentimizning joriy yilgi tadbirkorlar bilan 
uchrashuvi ham o‘zgacha bo‘ldi. Nukus shahri-
ga, davlat rahbari bilan uchrashuvga sohadagi 
muammolarni, tadbirkorlik rivojidagi to‘siqlarni 
o‘ylab, imkoni bo‘lsa, taklif bildirish istagida 
bordim. Prezidentimiz hamma tadbirkorlarni 
qiynayotgan elektr energiyasidagi belgilangan 
limitdan 20 foizda ortiq bo‘lsa-da, bir xil tarifda 
haq to‘lanishini, tabiiy gazdan foydalanishdagi 
muammolar, yerlarni auksionga chiqarish va 
ayrim tadbirkorlarga QQSni qaytarish bo‘yicha 
fikrlarini aytdi. Bizni uzoq vaqtdan buyon qiynab 
kelgan muammolarga yechim topildi. 

Viloyatimizdagi Qo‘shrabot, Ishtixon tu-
manlari tabiatan uzumchilikka mos yerlar 
hisoblanadi. Boshqa ekinlar uzum kabi samara 
bermaydi. Shu bois, bu tumanlarda to‘liqligi-
cha uzumchilikka o‘tish, xalqaro bozorda talab 
yuqori bo‘lgan ekinlarni ko‘paytirishimiz kerak. 

Korxonamiz misolida oladigan bo‘lsak, biz 
asosan quruq mevalar eksporti bilan shug‘ul-
lanamiz. 2023-yilda mahsulot biroz kam 
bo‘lgani uchun 25 nafar ishchi bilan bodom, 
o‘rik, mayiz, kunjut, dukkakli ekinlar va bosh-
qa quruq meva mahsulotlaridan 2-3 ming 
tonna eksport qildik. Joriy yilda Turkiyadan 
zamonaviy uskuna olib keldik, hosil ham bu yil 
yaxshi bo‘ldi. Yil yakunigacha uch ming ton-
nadan ortiq mayiz sotishni rejalashtiryapmiz.

Baxtiyor YALGASHEV, 
Samarqand shahridagi 

“MEGANUT FOOD DRIED FRUITS 
IMPORT EXPORT LTD” MChJ direktori.

“Meni qiz tug‘ding deb har sa-
far kaltaklardi. Hozir to‘rtta qizim 
bor, ular katta bo‘lib qolishdi. 

Har zamon kelib qolsa, yana 
kaltaklaydi, qizlarimga ham qo‘l 
ko‘taradi. ZAGSdan o‘tmagan-

miz, hozir boshqa ayolga uylanib 
oldi, u o‘g‘il tug‘ib beradi, deb. 
Lekin u ayol ham qizchalik bo‘ldi. 

Ruhiy qiynalishlar, kaltaklar-
dan bir necha marta sariq kasalini 
boshimdan o‘tkazdim, ishga yara-
may qoldim. Qizlarim maktabdan 
ta’til paytlari kunlik ishlaydi. Erim 
ketib qolganiga sakkiz yil bo‘ldi. 
Balki o‘ziga kelib qolar, o‘zgarar, 
deb kutdim. Keyin noiloj alimentga 
berdim. 2022-yil sud qarori chiqib, 
har oy to‘rt nafar qizim uchun ali-
ment to‘lashi lozim edi. Shuni ham 
bir to‘lab, bir to‘lamay kelyapti. 
Yaqinda bolalarimning otasi “Agar 
alimentdan shikoyat qilaversang, 
o‘tirgan uyingdan ham quruq qo-
lasan”, deb dag‘dag‘a qildi. Aslida 
bu yer qaynonamga tegishli, uy 
qurishda o‘zimning ota-onam yor-
dam berishdi. 

O‘zim kasalmand bo‘lsam, 
bolalarim hali voyaga yetmagan, 

shunday bo‘lsayam katta qizim 
kunlik ishga chiqadi ba’zida. 
Sizlardan iltimos, aliment pulining 
o‘z vaqtida undirilishida yordam 
bering, deb D.R. Urgut tumani, 
Xo‘jayduq mahallasi.”

Bu oiladagi muammolar nikoh 
rasmiylashtirilmaganidan boshlan-
gan. Keyin ketma-ket bolalar tug‘il-
gan, ularga tug‘ilganlik guvohnom-
alari olinmagan. Ayol kaltaklangan, 
ammo chidab, salomatligiga putur 
yetkazib, yana farzand ko‘rgan. 

Tahririyatdan. Mahalla 
vakillari bilan suhbatlashgani-
mizda D.ning “Ayollar daftari”ga 
kiritilgani, unga mazkur daftarda 
belgilangan yordam ko‘rsatilgani, 
farzandlarining tug‘ilganlik haq-
da guvohnoma olishiga ko‘mak 
berilgani aytildi. Bu yordamlar 
hammasi muammolar ko‘zga 
tashlangandan so‘ng ko‘rsatil-
gan. Oiladagi vaziyat esa necha 
yillar davomida chigal bo‘lib kel-
moqda. Ungacha bu oila nahotki 
hech kimning nazariga tushma-
gan bo‘lsa? 

Berilgan ovozlarni bilaturib, noto‘g‘ri 
sanash esa 3 yilgacha panjara ortiga "el-
tishi" mumkin.
Bundan tashqari, birovning nomidan ovoz 
berishga sharoit yaratib bergan komissiya 
a’zosiga jarima belgilandi. Qonunchilikda-
gi ushbu o‘zgartish "oilaviy" ovoz berish 
hollarining oldini olishga xizmat qiladi.

Ma’muriy javobgarlik to‘g‘risidagi kodeks yangi 
51-10 va 51-11-moddalar bilan to‘ldirildi. Unga ko‘ra, 
saylov bulletenlarini berish tartibini buzish uchun javob-
garlik belgilandi.

Ya’ni, bir necha marta yoki boshqa shaxslar no-
midan ovoz berish uchun saylov bulletenlarini bergan 
saylov (yoki refrendum) komissiyasi a’zosiga nisbatan 
bazaviy hisoblash miqdorining bir baravarigacha jarima 
solinadi.

Saylovga ajratilgan mablag‘larning maqsadli va 

to‘g‘ri sarflanishini nazorat qilish maqsadida Marka-
ziy saylov komissiyasiga saylovda ishtirok etish uchun 
ajratilgan davlat mablag‘lari to‘g‘risidagi oraliq yoki 
yakuniy hisobotni taqdim etmagan yoki o‘z vaqti-
da taqdim etmagan, bilaturib noto‘g‘ri ma’lumotlarni 
taqdim etgan siyosiy partiya mansabdori BHMning 5 
baravaridan 10 baravarigacha miqdorida jarimaga torti-
lishi belgilandi.

Shuningdek, Jinoyat kodeksining "Saylov yoki 
referendum tashkil qilish, ularni o‘tkazish to‘g‘risidagi 
qonunchilikni buzish" moddasining dispozitsiyasi yangi 
tahrirda bayon etildi.

Mazkur moddaga ko‘ra, ovoz berishning yashirin-

ligini buzish, saylov yoki referendum hujjatlarini 
qalbakilash tirish, saylov (ovoz berish) bulletenlariga 
yoki imzo varaqalariga soxta yozuvlar kiritish, berilgan 
ovozlarni bilaturib noto‘g‘ri sanash uchun esa BHMning 
25 bara varigacha miqdorda jarima yoki 360 soatgacha 
maj buriy jamoat ishlari jazosi tayinlanadi.

Qayd qilingan holat 3 yilgacha axloq tuzatish ishlari 
yoki 1 yildan 3 yilgacha ozodlikni cheklash yoxud 3 
yilgacha ozodlikdan mahrum qilish bilan jazolanishi ham 
mumkin.

Furqat ANAROV,
fuqarolik ishlari bo‘yicha Samarqand shahar 

sudi sudyasi.

Arablar mayiz 
yemaganmi?

Birovning nomidan 
ovoz berolmaysiz

“Kichkina tabib” filmida o‘zini majburlikdan soqovga 
solib yurgan Mashrab akaning “Gapirishga tilim bor, 
lekin haqqim yo‘q...” degan iqrori ko‘pchilikka yax-
shi tanish bo‘lsa, tug‘ruqxonadagi mashmashalar 
ham jamiyatda shunchalik “mashhur” bo‘lib ketgan. 
Xo‘sh, bularning bir-biriga qanday aloqasi bor, der-
siz. Aslida hamma gap shunda.

ODAMLAR QANDAY FIKRDA?
Yaqinda ijtimoiy tarmoqdagi Zarnews.uz sahifamizda 

“Tug‘ruqxonalarda “suyunchi puli” so‘rashyaptimi?” savoli bilan 
so‘rovnoma o‘tkazgan edik. So‘rovnomada 73 foiz ishtirokchi 
“Ha, so‘rashyapti” degan javobni tanlagan bo‘lsa, 15 foizi o‘zi 
suyunchi puli berayotganini, 9 foiz kuzatuvchi bunday holatga 
duch kelmaganini bildirgan. Shuningdek, ishtirokchilar izohlarda 
pul bermasa, bemorga hech kim qaramasligi, aslida, bu korrup-
siya ekanligi, kimdir shifokor va dorixonachilar bilan til biriktirib ol-
gani, boshqasi bu holat nega nazoratga olinmayotganini yozgan.

So‘nggi yillarda tibbiyot sohasida amalga oshirilayotgan islo-
hotlar o‘z samarasini berayotgani, jumladan, tug‘ruqxonalarning 
moddiy texnik bazasi yaxshilangani, soha xodimlarining maoshi 
ko‘paygani, aholiga tibbiy xizmat ko‘rsatish sifati oshgani hamda 
noyob jarrohlik amaliyotlari zamonaviy texnologiyalar yordamida 
bajarilayotgani haqida ko‘p gapiriladi. Ammo so‘rovnoma natijasi 
va kuzatuvchilar qoldirgan fikrlardan ham ko‘rinib turibdiki, soha-

da va aynan tug‘ruqxonalarda suyunchi puli so‘rash, korrup-
siya holatlari hozir ham uchramoqda. 

SUYUNCHIMI YOKI PORA?
Yaqinda Alloh farzand ne’mati bilan siyladi. Tug‘ruqxonada 

ona va bola salomatligiga mas’ul bo‘lgan shifokor va hamshiralar 
chaqaloq tug‘ilishi bilan “suyunchi” so‘rashni boshladi. Avvaliga pul 
bermadim, ammo yarim tunda ayolim sog‘lig‘i yomonlashgani, hech 
kim xabar olmayotgani va hamshiralar suyunchi puli so‘rayotgani-
ni aytdi. Albatta, bu vaziyatda xotinimnmning salomatligini o‘ylab, 
shifokor va hamshiralarga pul berdim. O‘sha zahoti ularning muno-
sabati o‘zgarib, tug‘ruqxonadan javob berguncha ayolimdan xabar 
olib turishdi. Mashrab akaning “Gapirishga tilim bor, lekin haqqim 
yo‘q...” degan holatini tushundim. Endi o‘ylab ko‘ring, bu porami 
yoki suyunchi? Deylik, chaqaloq tug‘ilganda minnatdorchilik yuzasi-

dan suyunchi berish kerakdir, ammo suyunchini rozi bo‘lib, 
porani og‘rinib berganning farqi bor.

UCH KUNLIK CHAQALOQQA DABDABA 
NEGA KERAK?

Tug‘ruqxonalar haqida gap ketganda, chaqaloq tug‘ilgandan keyin 
qilinayotgan dabdababozlik haqida ham to‘xtalmaslikning iloji yo‘q.  
Qadimda bir oilada farzand tug‘ilganda unga yaxshi ism qo‘yish, halol 
narsalar bilan tanglayini ko‘tarish, aqiyqa, ehson qilish, qon chiqarish, 
daraxt ekish va boshqa shu kabi amallar bajarilgan. Hozir-chi? 

Bahaybat ayiqlar, guldasta ko‘targan bolalar, karnay-surnaychilar 
jamoasi, bezatilgan mashinalar, ularni videoga olayotgan kameralar... 
Bularning barchasi bitta chaqaloqni tug‘uruqxonadan olib chiqish 
uchun qilingan. Bugun aksariyat tug‘ruqxonalarda holat shunday. Lol 
qolasan kishi, 3-4 kunlik go‘dakka bunday dabdaba kerakmi? 

To‘g‘ri, hammaning orzu-havasi bor, lekin bu orzularning ham 
chegarasi bo‘lishi kerak-ku. Tug‘ruqxonaga har xil sharoitdagi bemor 
keladi. Kimningdir oilasi o‘ziga to‘q, bunday dabdabaga qurbi yetishi 
mumkin. Lekin oramizda zo‘rg‘a kun ko‘rayotgan, bitta doriga amallab 
pul topayotganlar bor, ular pulni qayerdan oladi? Nahotki bu kabi ha-
shamlar ba’zi odamlarning ko‘ngliga tegishini o‘ylamaymiz. Aytish joizki, 
bu jarayonda faqat odamlarning emas, balki tug‘ruqxonalar mas’ulla-
rining ham aybi bor. Chunki hududda shunday dabdaba o‘tkazishga 
imkon yaratib berishmoqda va nazoratga olinmayapti.

Bu orqali tizimni yoki tibbiyot xodimlarini yomonotliqqa chiqar-
ishdan yiroqmiz. Ammo yuqoridagi kabi holatlar tizimda yo‘qligiga 

odamlarni ishontirish shu soha mas’ullari va tizimda faoliyat 
yuritayotganlarning vazifasi.

“Gapirishga tilim bor, 
lekin haqqim yo‘q...”
Yoxud tug‘ruqxonadagi mashmashalar 
xususida

Fazliddin RO‘ZIBOYEV,
“Zarafshon” muxbiri.

“Alimentdan shikoyat qilaversang, 
uysiz ham qolasan!”

Viloyatimizda shunday mahalla bor. Bu yerda deyarli barcha 
to‘yu tomoshalar fuqarolarning o‘z xonadonida, milliy qadriyat-
larimizga mos shaklda o‘tkazilmoqda. Qiziq tomoni, bu mahalla 
viloyatning chekka bir tumanida emas, balki bir-biridan hashamatli to‘yxonalar 
ko‘p bo‘lgan Samarqand shahrida joylashgan. Eski shahar qiyofasiga xos tor 
ko‘chalar, zich joylashgan xonadonlar oralab mahalla fuqarolar yig‘ini binosi-
ga  yetib keldik. Bir qarashda bunday sharoitda katta bir nikoh to‘yini o‘tkazish 
murakkabroq. Biroq bag‘ri keng bekholiklar buning uddasidan chiqyapti.

“Beklar”ning 
kamchiqim to‘ylari

— Mahallaga rais qilib saylashganiga ikki 
yil bo‘ldi, - deydi Abduvoiz Do‘stov. – Ishni 
endi boshlaganimda fuqarolardan biri o‘g‘lini 
uylantirmoqchi, ammo, “qo‘li kaltaroq” ekan-
ligini aytib, maslahat so‘radi. Shu vaqtgacha 
to‘ylarni qisqartirish haqida ko‘p gapirgan-
miz-u, lekin buni qanday amalga oshirish 
mumkinligi haqida jiddiy o‘ylab ko‘rmagan 
ekanmiz. Kimdir kamroq mehmon chaqir-
ishni maslahat beradi, boshqasi shahardan 
tashqaridagi arzonroq to‘yxonani gaplash, 
deydi. Har qanday yo‘lni tanlamaylik, barch-
ani rozi qilib bo‘lmasdi. Shunda tashabbusni 
o‘z qo‘limga olishga qaror qildim.

Rais shahardagi bir nechta bazmgohlarga 
borib, ulardagi narx-navo, xizmat ko‘rsatish 
tartibini o‘rgandi. Keyin mahalla faollari bilan 
kengashib, uyda o‘tkaziladigan to‘yga ketadi-
gan xarajatni hisoblab chiqdi. Uchga bir. Ha, 
uyda o‘tkaziladigan to‘yning xarajati uchga bir 
hisobda arzonroq tushar ekan.

— Buni to‘y boshlamoqchi bo‘lgan fuqa-
roga tushuntirdik, - deydi rais. – U boshida 
qo‘rqdi, qarindosh-urug‘i, qo‘shnilar norozi 
bo‘lishidan, ovoragarchilik ko‘payishidan 
xavotir oldi. Men unga to‘yning boshida 
o‘zim turishimni aytib, ko‘ndirdim. Shunday 
ham bo‘ldi. To‘yning boshida turib, kamxarj 
va eng asosiysi, milliy qadriyatlarimizga mos 
chiroyli bazm o‘tkazdik. Buni ko‘rgan bosh-
qalar ham bizdan yordam so‘ray boshladi.

— Bungacha bir qizim va o‘g‘limning to‘yini 
bazmgohda o‘tkazganman, - deydi yaqinda 
ikki o‘g‘lini uylantirgan Rahmat Namdam-
ov. – Uyda o‘tkazilgan to‘yda o‘shandagi 
xarajatimning yarmini qildim. O‘ylab ko‘rsam, 
biz to‘y berishning asosiy maqsadini unutib 
qo‘ygan ekanmiz. Dabdaba, sarpobozlik, oxiri 
yo‘q marosimlar o‘zimizga ham yoqmaydi-ku, 

mehmonlarga yoqarmidi? Uyda to‘y o‘tkazib, 
buni tushunib yetdim. To‘yimiz ixcham o‘tgan 
bo‘lsa-da, unda butun mahallamiz ishtirok etdi. 
Maslahat oshi, sabzi to‘g‘rash, nahorgi oshda 
qadriyatlarimizni esladik. Ayniqsa, yoshlar juda 
xursand bo‘ldi.

Mahallaning 200 nafarga yaqin fuqarosi 
xorijda, yaxshi daromadli ishlarda ishlaydi. 
Bundan tashqari, mansabdor va ishbilarmon-
lari ham ko‘p. Dabdaba desang, ko‘pchilikdan 
orttirib qila oladigan shu odamlar mahalla raisi-
ga quloq tutayotgani, isrofgarchiliklarga chek 
qo‘ygani ayniqsa, quvonarli. Kuzatuvlarimizdan 
kelib chiqib aytishimiz mumkinki, aksar mahal-
lalarda puldorlar raisni pisand qilmaydi. Uning 
gapi maslahat sifatida qabul qilinadi.

— O‘z mahallasiga egalik qila olmaydigan 
rais lavozimiga nomunosib, - deydi Abdu-
voiz Do‘stov. – Agar barcha hamkasblarim 
o‘z ishini bilib qilganida, to‘y, marosim va 
shunga o‘xshash boshqa masalalarda mua-
mmolar bo‘lmas edi. Nazoratni qo‘ldan berib 
qo‘ydik, endi uni qaytarishimiz kerak. Albatta, 
faqat qattiqqo‘llik bilan ish bitmaydi. Namuna, 
tashab bus ko‘rsatish, mahalla ahlini jipslashtir-
ishni ham bilish kerak. Mahallamizda “yettilik”, 
komissiya a’zolari, faollar bilan hamjihatlikda 
ishlaymiz. Aytishim mumkinki, hozir bizda 
nikoh to‘ylari 170 kishi bilan, ixcham dastur xon 
atrofida o‘tkaziladi. Shunday to‘y o‘tkazganlar 
orttirgan puliga uy qurdi, mashina oldi. 

Har yerning o‘z toshu tarozisi bor. 
Ammo to‘ylarni dabdaba va isrofgarchiliksiz, 
muhimi, hech kimni norozi qilmasdan ham 
o‘tkazish mumkin ekan. Bekho mahallasi-
ning tajribasi buning isboti. Ayni tajribadan 
boshqa raislar ham foydalansa, maqsadga 
muvofiq bo‘lar edi.

Asqar BAROTOV.

Aslida ushbu muammoni tegishli tashkilotlarga xat jo‘natib, 
elga oshkor qilmasdan ham hal qilish imkoni bor edi. Tahriri-
yatga kelayotgan aksariyat murojaatlar shu yo‘sinda  hal 
etiladi. Bu safargi maktub bir qaraganda oddiygina aliment 
to‘lamaslik haqda. Bunday murojaatlar doimiylari sirasiga 
kirib qolgan. Lekin  undagi ba’zi fikrlar ko‘pchilikni hushyor-
likka tortar degan xayolda parchalar keltiramiz.

Murojaat

Tashabbus

Keyingi yillarda ilmiy kengashlarga 
hujjatlarni taqdim qilish raqamlashtirildi. 
Endilikda o‘zimizning oliy ta’lim muassa-
samizdan ilmiy kotib tomonidan kengashga 
hujjatlarni elektron yuborish yo‘lga qo‘yildi. 
Ilmiy ishini himoya qilgan xodim PhD diplo-
mini ikki-uch haftada olyapti. Ilgari buning 
uchun olti oy, hatto yillab kutilardi. 

Shunga qaramay, ilmiy ish qilayot-
ganlar oldida talaygina muammolar mav-
jud. Masalan, Samarqandda agronomiya 
yo‘nalishlarida ilmiy darajalar beruvchi 
ixtisoslashgan ilmiy kengash yo‘q. Ilmiy ish 
qilayotganlar Toshkentga, Andijonga yoki 
Qoraqalpog‘istonga borishiga to‘g‘ri keladi. 
Bunday ilmiy kengashlarning eng yaqini 
300 kilometr uzoqlikda joylashgan. Bu kabi 
ilmiy kengashlarni hududlarda ham tashkil 
etish kerak. Nasib etsa, institutimizda ba’zi 
yo‘nalishlar bo‘yicha ilmiy kengash tashkil 
etilish arafasida. Bu nafaqat Samarqandga, 
balki qo‘shni Buxoro, Qashqadaryo, Jizzax 
viloyatidagi ilmiy tadqiqot olib boruvchilar 
uchun ham qo‘l keladi. Ilmiy kengashlarni 
hech bo‘lmasa, markaziy hududlarda tash-
kil etish maqsadga muvofiq. 

Ilmiy daraja beruvchi kengashlar ja-
moatchilik asosida shakllanadi. Masalan, 
har bir hududda tashkil etiladigan ilmiy 
kengashlarga boshqa hududlardan ham 
a’zo olinadi. Institutimizning ayrim yetakchi 
professor-o‘qituvchilari ham mana shunday 
ilmiy kengashlarga a’zo. Ularning borib ke-
lishlari o‘zi yoki institut hisobidan qoplana-
di. Dissertantni qiynaydigan muammo ilmiy 
darajalar beruvchi ilmiy kengash a’zolari-
ning 65 foizi himoyada ishtirok etishmasa, 
kengash himoya ishini ko‘rmaydi. Shuning 
uchun dissertant barcha kengash a’zola-
rining ishtirokini tashkil etishga majbur. 
To‘g‘ri, kengash a’zolarini yig‘ish disser-
tantning vazifasi emas, buni ilmiy kotib qila-
di. Ammo xohlaymizmi-yo‘qmi, bu masala 
dissertantning zimmasiga tushadi. 

Aslida bu muammoning yechimi bor. 
Ilgari ilmiy darajali professor-o‘qitu-
vchilarning erishgan yutuqlariga qarab, 
30 foizdan 60 foizgacha asosiy  ish 
haqiga nisbatan Vazirlar Mahkamasining 
2019-yil 29-dekabrdagi 1030-qarori bilan 
rag‘batlantirish bor edi. Keyinchalik bu nar-
sa olib tashlandi. Hozir ham ilmiy kengash 
a’zolarining har bir ishtiroki uchun Nizomga 
qo‘shimcha rag‘batlantirish bandi kiritil-
sa, maqsadga muvofiq bo‘ladi. Shunda-
gina kengash a’zolariga kelib-ketish malol 
kelmaydi. Hamma narsa istaymizmi-yo‘qmi, 
moliyaviy masalalarga borib taqaladi. 

Balki xorijiy tajribalarni hayotimizga jalb 
qilish kerakdir. Bizda odatda ilmiy ken-
gashlar a’zolari 17 nafar atrofida, ilgari 20 
nafardan ko‘p bo‘lardi. Mana shu a’zolar-
ning barchasini yig‘ib, dissertant ilmiy ishini 
himoya qilishi kerak. Xorijda esa ilmiy ishlar 
4-5 kishining oldida himoya qilinadi. 

Bundan tashqari, keyingi paytda “xish-
nik” (qaroqchi) jurnallar juda ko‘payib 
ketgan. Ular dissertantning pulini olib, ma-
qolasini o‘z saytida chiqarib beradi. Ammo 
bunday "qaroqchi" jurnallardagi maqolalar 
Oliy attestatsiya komissiyasi tomonidan 
tan olinmaydi. Dissertant bilmasdan “xish-
nik” jurnallarda maqola chiqargan bo‘lishi 

mumkin. Bu muammoning ham oldini olish 
kerak.

Yana bir muammo yangi texnologi-
yalarning yo‘qligi yoki miqdorining cheklan-
ganligi. Chunki ilmiy tadqiqot ishlari ma’nan 
eskirgan asbob-uskunalarda olib borilmoq-
da. Ilmiy tadqiqot yangilik hisoblanadi. 
Yangilikni eski texnika va texnologiyalarda 
olib borish qiyin yoki undan bugungi kun-
ning talabidagi natijani bermaydi. Bu ilmiy 
tadqiqot markazlari va oliy ta’lim muassa-
salarida moddiy-texnik bazaning rivojllan-
maganidan dalolat. Buning yechimi esa 
hududlarda markazlashgan ilmiy laboratori-
yalar tashkil qilish bilan amalga oshirishdir. 

Tadqiqotchilarimizning ayrimlari tadqiqot-
larini xorijda bajarishiga to‘g‘ri kelmoqda. 

Keyingi yillarda magistratura va dok-
toranturaga o‘qishga kirishga xorijiy til 
sertifikati talab qilinyapti. Ilmiy nashrlar-
ning 70-80 foizi xorijiy (ingliz) tilda yozil-
gan. Shuning uchun ham kasbining yetuk 
olimi bo‘lishni maqsad qilganlar xorijiy tilni 
bilishi kerak. Masalan, tadqiqotchi tajri-
ba almashmoqchimi, chet elda malaka 
oshirmoqchimi, xorijiy tilni bilishi kerak. 
Shuning uchun ilmiy ish qilayotgan magistr 
va doktorantlarga og‘ir bo‘lsa ham xorijiy 
tilni bilish talab qilinayotganini qo‘llab-quv-
vatlayman. 

Boshqa mamlakatlarda bunday tajriba 
borligini bilmayman. Ammo bizda dokto-
rantlarning stipendiyasini ilmiy xodimning 
stipendiyasiga tenglashtirib qo‘yilganligi 
ilmiy ish qilayotganlarga berilayotgan imti-
yozdir. Bunday beg‘araz yordamdan sama-
rali foydalanish kerak. Ammo uch yil ichida 
ilmiy tadqiqot qiladiganlar respublikamizda 
kamchilikni tashkil etadi. Ba’zi tadqiqot 
ishlari borki, 3-4 yil kamlik qiladi. Ayrim 
tadqiqotchilar qishloq xo‘jaligi sohasida 
yilning yaxshi kelmaganligi sababli bir yillik 
natijalarini ololmasligi mumkin. Bunday 
hollarda doktorant qo‘shimcha yana bir yil 
tadqiqot qilishi kerak bo‘ladi.

Institutimizda 8 ta kafedra bo‘lib, ular 
qoshida “Doktorantlar maktabi” tashkil 
etilgan. Har hafta shanba kuni yosh olimlar, 
tadqiqotchilar o‘zining ilmiy faoliyati nati-
jasini kafedra o‘qituvchilariga yetkazadi. 
Ayniqsa, yoshlarimiz uchun bu juda muhim 
hisoblanadi. Tajribali professorlar, yetakchi 
o‘qituvchilar yosh olimlarga metodik yor-
dam va maslahatlar beradi.  

Hozirgi kunda tahlil qilish uchun maxsus 
dasturlar bor. Masalan, ulardan biri “STA-
TA” dasturi bo‘lib, unda ma’lumotlar tahlil 
qilinadi. Masalan, Scopus/WoS va bosh-
qa ilmiy bazalardagi jurnallarda maqola 
chiqarish uchun avval tadqiqotlar “STATA” 
dasturida tahlil qilingan bo‘lishi kerak. Agar 
ma’lumotlar “STATA” dasturida tahlil qilin-
magan bo‘lsa, Scopus/WoS bazalaridagi 
jurnallar maqolani qabul qilmaydi.  

Institutda tadqiqotchilarimiz uchun ikki 
oydan uch oygacha bo‘lgan bepul “STATA” 
kurslari tashkil etganmiz. Yetakchi olimlari-
miz yosh tadqiqotchilarimizni mana shu 
kursga o‘rgatadi. 

Bobur EShONQULOV,
Samarqand agroinnovatsiyalar va 

tadqiqotlar institutining ilmiy ishlar va 
innovatsiyalar bo‘yicha prorektori.

Jomboy, Nurobod va Past Darg‘om tumanlarida quril-
adigan foto elektr stansiyalar 5 MVt quvvatga ega bo‘ladi.

Nurobod tumanida “ACWA POWER” korxonasi tomoni-
dan rejalashtirilayotgan 1000 MVt quvvatga ega fotoelektr 
stansiya qurilishi dekabr oyidan boshlanadi.

Narpay tumanida esa 2025-yilgacha quvvati 200 MVt 
bo‘lgan gaz porshenli elektr stansiyasi barpo etiladi.

Shuningdek, Bulung‘ur, Jomboy va Payariq tumanlarida 
jami quvvati 500 MVt bo‘lgan shamol elektr stansiyasi qurili-
shi rejalashtirilgan. Buning uchun yer maydoni tanlab olinib, 
7 ta meteorologik machtalar o‘rnatilgan. Machtalar orqali 
hududdagi shamol kuchi, yo‘nalishi va boshqa ma’lumotlar 
yig‘ilib, loyihalashtirish ishlari olib borilmoqda. Qurilish ishlari 
dekabr oyida boshlanishi ma’lum qilingan.

Bundan tashqari, salkam 17 ming xonadonga jami 
quvvati 12 MVt bo‘lgan qayta tiklanuvchi energiya quril-
malari qo‘yilishi rejalashtirilgan.

Viloyatdagi 260 ta ijtimoiy soha obyektiga 1,30 MVt 
elektr energiyasi ishlab chiqaruvchi quyosh panellari 
o‘rnatiladi.

Davlat xizmatlarini ko‘rsatish sohasi-
da amalga oshirilgan tub islohotga 
ham yetti yildan oshdi. Ungacha holat 
qanday bo‘lganligini bugun ko‘pchilik 
eslagisi ham kelmaydi. Hujjatbozlik, 
ularni tasdiqlatish uchun eshikma-eshik 
yurish, mas’ullarning qovog‘iga qarab 
ish bitirishdan barcha charchagan edi. 
Yangi tartib va qoidalar sohada inson 
qadrini qaror toptirdi.

Samarqand shahar davlat xizmatlari markazi 
tomonidan joriy yilning o‘tgan vaqtida fuqarolar-
ga 105 mingga yaqin davlat xizmatlari ko‘rsatildi. 
E’tibor bering, bu bor-yo‘g‘i 8 oylik ko‘rsatkich. 
Uning tarkibiga ID karta (341199 ta), xorijga 
chiqish pasporti olish (11700 ta) singari murak-
kab xizmatlar ham kiradi. E’tiborlisi, fuqarolarga 
davlat xizmatlaridan foydalanish uchun uyidan 
chiqmagan holda, Yagona interaktiv davlat xiz-
matlari portali orqali buyurtma berish imkoniyati 
ham yaratilgan.

Markazning o‘zida ham barcha vositalar fuqa-
rolarga yordam rejimida ishlamoqda. Uning kirish 
qismida joylashtirilgan elektron navbat apparati 
odamlarning bir joyda to‘planib qolishi, tartibsiz-
liklarning oldini oladi. Aholiga qulay muhit yaratish 
maqsadida binoda mutolaa burchagi, bolalar xona-
si, tamaddi qilish uchun shoxobcha tashkil etilgan. 
Markaz haftaning shanba kuni ham fuqarolarga 
davlat xizmatlarini ko‘rsatib kelmoqda.

Hojibek ISOQOV,
Samarqand shahar davlat xizmatlari markazi 

katta mutaxassisi.

ILMIY ISH 
QILISH OSONMI?

Hayotimizga raqamlashtirishning kirib kelishi ilmiy izlanuvchilarga ancha 
yengillik yaratdi. Ilgari bitta ilmiy-tadqiqot ishi yoki dissertatsiya ishini 
ilmiy kengashga topshirish uchun haftalab, balki oylab vaqt sarflanardi. 
Sababi, ozgina kamchiligi bo‘lsa ham ilmiy kengash ishni qabul qilmasdi. 
Bunday kengashlar asosan Toshkentdagi oliy ta’lim muassasalari huzu-
rida bo‘lgani bois bitta hujjat yoki muhr uchun Samarqanddan Toshkent-
ga borishga ketishga to‘g‘ri kelardi. Boshqa viloyatdagilar ham xuddi 
shunday muammo qarshisida sarson bo‘lardi. 

Viloyatda 18 ta kichik va mikro GES barpo et-
ilishi rejalashtirilgan. Shundan 7 tasi "O‘zbek-
gidroenergo" AJ buyurtmachiligida, 11 tasi 
tadbirkorlar tomonidan quriladi.
Yil yakunigacha to‘qqiz tumanda tadbirkor-
lar tomonidan 75 MVtli 9 ta kichik foto elektr 
stansiyalar qurilishi kutilmoqda. Xususan, 
Toyloq tumanida ularning soni 2 ta va har biri 
10 MVt quvvatga ega bo‘ladi. Shunday quv-
vatga (10 MVt) ega foto elektr stansiyalar 
Samarqand shahri, Toyloq, Payariq, Paxtachi 
va Urgut tumanlarida ham quriladi.

Elektr energiyasi 
ishlab chiqarish 
kengayadi

Barcha vositalar 
“fuqarolarga 
yordam” tizimida

DA’VOLAR BO‘LSA…
Payariq tumanida xususiy amaliyot 

bilan shug‘ullanuvchi notarius Muham-
madiyev Farhod Jo‘raqulovich notarial 
idorasida marhum Qarshiyev Salaydin 
Obilovichga (2014-yil 7-oktabrda vafot 
etgan) tegishli mol-mulk uchun  meros 
ishi ochilgan. Shu munosabat bilan me-
rosxo‘rlarning Muhammadiyev Farhod 
Jo‘raqulovich notarial idorasiga murojaat 
etishlarini so‘raymiz.

Manzil: Payariq tumani Chelak sha-
harchasi, Istiqlol ko‘chasi, 73-uy.

* * *
Samarqand tumanida xususiy amaliyot 

bilan shug‘ullanuvchi notarius Ahtamov 
Erkinjon Tolibjonovich notarial idorasida 
marhum Doniyorov Xasanga (2008-yil 
24-oktabrda vafot etgan) tegishli mol-mulk 

uchun meros ishi ochilmoqda. Shu mu-
nosabat bilan merosxo‘rlarning Ahtamov 
Erkinjon Tolibjonovich notarial idorasiga 
murojaat etishlarini so‘raymiz.

Manzil: Samarqand tumani Andijoni 
mahallasi.

* * *
Samarqand shahrida xususiy amali-

yot bilan shug‘ullanuvchi notarius Haz-
ratqulov Mahmud Mo‘minqulovich notari-
al idorasida marhum Xalimov Xomidga 
(2017-yil 28-iyunda vafot etgan) tegishli 
mol-mulk uchun meros ishi ochilmoqda. 
Shu munosabat bilan merosxo‘rlarning 
Hazratqulov Mahmud Mo‘minqulovich 
notarial idorasiga murojaat etishlarini 
so‘raymiz.

Manzil: Samarqand shahri Amir 
Temur ko‘chasi, 36-uy.

* * *
BEKOR QILINADI

Samarqand davlat tibbiyot uni-
versiteti diplomdan keyingi ta’l im 
fakultetidan Ergashov Sarvarjon Bo-
qijonovichga 2022-yil 17-yanvardan 
22-fevralgacha xirurgiya mutaxassisli-
gi bo‘yicha malaka oshirganligi uchun 
berilgan qayd raqami 006701, 006112 
raqamli sertifikat yo‘qolganligi sababli 
bekor qilinadi.

 
Yahyo G‘ulomov nomidagi Samar-

qand Arxeologiya instituti jamoasi 
tarix fanlari nomzodi Anvar Otaxo‘ja-
yevga onasi

Zariya OTAXO‘JAYEVAning
vafoti munosabati bilan hamdardlik 
bildiradi.

Bir necha yillardan buyon “Sa-
marqandni gulga burkaylik! 1+10” 
aksiyasi va “Har bir o‘quvchining 
o‘z guli bo‘lsin!” yosh gulsevar-
lar harakati doirasida Samarqand 
shahar Orif Gulxaniy uy-muzeyi 
bog‘ida tuvaklarda yetishtirilayot-
gan xonaki gullar, bog‘ chechaklari 
va o‘simliklari, ular ning urug‘lari 
viloyatdagi korxona, tashkilot va 
muassasalar, gulsevar insonlar-
ga tuhfa qilib kelinmoqda. O‘tgan 
muddat ichida “Yashil makon” 
tadbirlari asosida “Bog‘i Gulxaniy”-
da parvarish qilingan 800 mingga 
yaqin flora gullari va ular ning urug‘i 
tarqatildi.

Orif Gulxaniy uy-muzeyi ta’sischisi 
Muqimjon Oripov Samarqand shahridagi 
maktablarga 70812 dona gul ko‘chatlari 
va ularning urug‘larini sovg‘a qildi. Shu 
munosabat bilan tashkil etilgan tadbirda 
viloyat hokimi o‘rinbosari Husan To‘xta-
yev, Oliy Majlis Senati a’zosi Farmon 
Toshev, ta’lim sohasi vakillari, shoir va 
yozuvchilar qatnashdi. 

Tadbirda H.To‘xtayev viloyat hokimi 
Erkinjon Turdimovning minnatdorlik xati-
ni o‘qib berdi. 

- “Yashil makon” tadbirlari doirasi-
da bir necha yildan beri Muqimjon aka 

maktablarga gul ko‘chatlari tarqatyap-
ti, - dedi F.Toshev. – Ushbu uy-muzey 
bog‘ida yetmishdan ortiq davlatdan kel-
tirilgan yuzdan ortiq gul navlari bor. Biz 
bugun mana shu tajribani ommalashti-
rishimiz kerak.  

- Men maktabda o‘quvchilarga 
tabiatni asrash, bizga toza kislorod 

yetkazib beradigan yashil 
o‘simliklarni sevish, ularni 
parvarishlash haqida darslar 
o‘taman, - dedi 39-umumiy 
o‘rta ta’lim maktabining 
biologiya fani o‘qituvchisi 
Feruza Muzrobova. – Mak-
tabimiz gullarga burkan-
gan, bolalar yashil tabiatga 
do‘stona munosabatda 
bo‘ladi. Bugungi aksiya 
doirasida chiroyli gullar-
dan olib ketyapmiz. Buning 
uchun tashkilotchilarga min-
natdorchilik bildiraman.

Aksiya yoshlar qalbida Vatanga, ona 
tabiatga, gullar va o‘simliklar olamiga 
mehr-muhabbat tuyg‘ularini uyg‘otish, 
o‘zi yashab, o‘qib, ishlab turgan muas-
sasa, maskanlarni obodonlashtirish, 
ko‘kalamzorlashtirish hamda gulzorlar 
barpo etish maqsadida tashkil etildi.

Xurshida ERNAZAROVA.

“Har bir o‘quvchining 
o‘z guli bo‘lsin!”
aksiyasi doirasida maktablarga 70 mingdan 
ortiq gul va urug‘ sovg‘a qilindi

Ta’lim

С АМАРКАНДСКИЙ
ЕСТНИКВ

Gazeta O‘zbekiston matbuot va axborot agentligining Samarqand viloyat boshqarmasida 
2012-yil 30-martda  09-01 raqam bilan ro‘yxatga olingan. Nashr 100. Indeks 438. 
11 748 nusxada chop etildi. Buyurtma 482. Hajmi 2 bosma taboq, bichimi A-2

4 Olam va odam
2024-yil 17-sentabr, 
seshanba

Yonimizdagi odamlar

Albatta, bu oson yo‘l emas. O‘qish barobarida 
havoning issiq-sovug‘ida turli arxeologik qazilmalar-
da ishtirok etish, diplom olgandan keyin arxeologi-
ya institutida laborant, stajor-tadqiqotchi bo‘lib 
ishlash jarayonida uning intilishi, sabr-qanoati, 
kasbiga bo‘lgan sadoqati sinovdan o‘tdi. U qazil-
malarda topilgan sopol idishlar, zeb-ziynat, hayvon 
suyaklariga endi havas bilangina emas, balki ilmiy 
nuqtai nazardan ham yondashadigan bo‘ldi. 

Darvoqe, u nomzodlik dissertatsiyasini Mosk-
vada, M.Lomonosov nomidagi universitetda 
o‘qib, o‘rta asr davri arxeologiyasining yetuk 
mutaxassisi, professor G.Fyodorov rahbarligida 
yoqladi. Ana shu muddat ichida Oltin O‘rda sha-
harlarida, Jizzax vohasida dala qidiruv tadqiqot-
lari olib bordi, Qaliyatepa, Almantepa, Qing‘irte-
pa kabi yodgorliklarni atroflicha o‘rgandi, bu 
zaminda ilk o‘rta asrlarda shakllangan madaniyat 
haqida arzirli xulosalar berdi. 

A.Berdimurodovni arxeologiya yodgorlikla-
rini o‘rganish bo‘yicha mamlakatdagi bilimdon 
mutaxassislardan biri sifatida hurmat qilishadi. 
Bu bejiz emas. U institutda ishlash davrida Urgut 
ekspeditsiyasi boshlig‘i sifatida Jartepa zar-
do‘shtiylik ibodatxonasi, Yonchashma, Shaidte-
pa, Ishchantepa, Xamratepa kabi yodgorliklarni 
ochishda bevosita rahbarlik qildi. Buyuk Ipak 
yo‘lining Samarqand – Panjakent yo‘nalishida 
joylashgan, V-VIII asrga oid Jartepa ibodatxonasi 
tadqiqotchi tomonidan o‘rganildi va bu inshoot 
umumso‘g‘d, qolaversa, xalqaro ahamiyatga ega 
ekanligini isbotlab berdi. 

Mustaqillik yillari arxeolog olim A.Berdimur-
odov uchun chinakam parvoz yillari bo‘ldi. U 
ko‘hna tariximizning ochilmagan qirralarini 
o‘rganishda ibrat ko‘rsatdi. Ayniqsa, institut 
direktori sifatida Fransiya, Germaniya, Italiya, 
AQSh, Polsha, Rossiya, Yaponiya kabi dav-
latlarning yirik oliygohlari, arxeologiya markazlari 
bilan hamkorlikni yo‘lga qo‘yib, qator ekspeditsi-
yalar tashkil etishga erishdi. Ularning uchtasiga 
o‘zi rahbarlik qilib kelmoqda. Tadqiqot davomida 
Samarqand, Qashqadaryo, Surxondaryo viloyat-
larida qadim va o‘rta asrlar davri ko‘chmanchi 
chorvadorlar madaniyati bilan urbanizatsiyalash-
gan shaharlar o‘rtasidagi madaniy aloqalar 
tarixini ochib berishga erishdi. Bundan tashqa-
ri, Samarqand tumanida joylashgan Kofirqal’a 
yodgorligi So‘g‘d hukmdorlarining yozgi qaror-
gohi bo‘lganligi isbotlandi. Binobarin, aynan 
A.Berdimurodovning tashabbusi bilan 2010-yilda 
O‘zbekistonda "O‘zbekiston arxeologiyasi" jurnali 
ta’sis etildi. 

Amriddinni chinakam jamoat arbobi desa ham 
arziydi. U xalq deputatlari viloyat Kengashi depu-
tati sifatida ijtimoiy hayotda faol qatnashdi. Kasb 
yoki ilmiy tadbirlar maqsadida ko‘plab xorijiy 
davlatlarda bo‘lib, O‘zbekiston tarixi, o‘zbeklar-
ning madaniyati haqida ma’ruzalar qildi. 

A.Berdimurodov 1993-yildan buyon Parijda 
faoliyat ko‘rsatadigan Temuriylar assotsiatsiyasi-
ning vitse-prezidentidir. Bu uyushma jurnalida 
bir necha maqolalar yozdi. Xususan, 2020-yilda 
chop etilgan «Vatan haqqiga munojot» nomli 
kitobi nafaqat ilmiy jamoatchilik, balki adabiyot-

shunoslarda ham, faranglik kitobxonlarda ham 
katta qiziqish uyg‘otdi. Natijada u O‘zbekiston 
Yozuvchilar uyushmasi a’zoligiga qabul qilindi. 
2019-yilda xalqaro Scopus-19 ko‘rik-tanlovin-
ing «Eng faol ilmiy tadqiqotchisi" nominatsiyasi 
g‘olibi bo‘ldi. 

Amriddin Vatanini sevadigan, xalqini qadrlay-
digan olim. U shaxsiy ibrati orqali yoshlarga 
namuna bo‘lishni ma’qul ko‘radi. Hozirda ham 
Sh.Rashidov nomidagi SamDU talabalariga 
arxeologiya fanining sir-asrorlarini o‘rgatar ekan, 
ularni eng avvalo, ana shu kasbga sadoqatli 
bo‘lishga, Vatan tuprog‘i bilan g‘ururlanishga 
da’vat etadi. Uning rahbarligida o‘nga yaqin sho-
girdlari tarix fani bo‘yicha falsafa doktori disser-
tatsiyasini himoya qilgan. 

Kamina davralarda Amriddinning tarixdagi 
voqeliklar to‘g‘risidagi bahslarda doimo manba 
va bitiklarga asoslanib, keskin xulosalar ayt-
ganini ko‘rganman. Birga ishlash jarayonida 
ham uning zakovatiga, shijoatiga havas qil-
ganman, zero, shunday hamkasbim borligidan 
faxrlanaman. 

- Amriddin aka bugungi kunda nafaqat 
jamoamizning, balki mamlakatimizning taniqli 
arxeologlaridan biri, - deydi arxeologiya instituti 
direktori Mo‘minxon Saidov. – U kishi institutimiz 
huzuridagi tarix fanlari doktori ilmiy darajasini 
beruvchi kengashning faollaridan. Shuningdek, 
erishayotgan yutuqlarimizni, tajribalarimizni om-
malashtirishga juda katta hissa qo‘shyapti. Ustoz 
«O‘zbekiston arxeologiyasi», «Imom Buxoriy 
saboqlari» jurnallari tahririyati a’zosi. 2014-yilda 
Fransiyaning «Akademik palma» ordeni, 2018-yil-
da davlatimizning «Do‘stlik» ordeniga sazovor 
bo‘lgan. 

70 yoshini qarshilayotgan Amriddin Ergashe-
vich olimlik barobarida badiiy ijod bilan shug‘ul-
lanadi. Binobarin u o‘z vaqtida ajoyib she’rlar 
yozgan. Bugun esa publitsistik maqolalari, Vatan 
haqidagi esselari orqali ko‘hna tariximizning 
ahamiyatini ochib bermoqda. Ayniqsa, Samar-
qand va uning tarixi to‘g‘risida yangi asarlarga 
qo‘l urmoqda. Bu borada biz fidoyi ukamizga 
ijodiy yutuqlar, o‘ziga esa mustahkam sog‘lik 
tilab qolamiz. 

Temur SHIRINOV,
O‘zbekiston Respublikasi fan arbobi, tarix 

fanlari doktori, professor.

Qo‘shnilar biron tansiq taom 
tayyorlasa, yon qo‘shnisiga 
bir tovoq olib chiqardi. Hat-
to tandirda issiq non, pichak 
yopsa ham qo‘shniga uzatardi. 
Yoz kunlari hovlida pishgan me-
valar bilan, qishda esa mayiz, 
turshak kabi ne’matlar bilan 

qo‘shnilar yo‘qlanardi. Mana 
shunday oldi-berdilar odamlarni 
bir-biriga yaxshi munosabatda 
bo‘lishga undardi. Hayoti oddiy 
bo‘lsa ham atrofdagilarning 
mehribonligi odamlarga xotir-
jamlik hissini berardi. 

Hozir esa odamlarning 

yashashi yaxshi, ba’zilari 
yetarlicha o‘ziga to‘q, ammo 
tug‘ishgan jigari bilan bor-
di-keldi qilmaydi. Loaqal har 
zamon telefonda hol-ahvol 
so‘rab qo‘yishga vaqt to-
polmaydi. Aslida vaqt emas, 
xohish yo‘qligidan silai rahmni 

uzib qo‘ygan. Qo‘shnilar bilan 
munosabatni aytmasak ham 
bo‘ladi. Bunday oilada kat-
ta bo‘layotgan bolalar ham 
ertaga kattalardek ish tutishi 
turgan gap. 

Odamlar o‘rtasidagi 
mehr-oqibatning yo‘qolib bo-
rayotganiga ba’zilar zamonni 
aybdor deb biladi. Agar zamon 
aybdor bo‘lsa, qadimda bir 
mayizni qirqqa bo‘lib yegan 
xalqimiz nega endi to‘qchilik 
zamonida baxil bo‘lib boryap-
ti? Nega odamlar orasida 
saxovat yo‘q? Aslida kishilar-
dagi bemehrlik ma’naviyatning 
qashshoqla shib borayotgani-
dan darakdir.

Turdi TURSUNOV,
mehnat faxriysi.

Uzoq yillar O‘zbekiston 
davlat jahon tillari universi-
tetida dars bergan Esh-
mamat Ro‘ziqulov shunday 
insonlardan. Sakkiz tilda 
bemalol so‘zlasha oladigan, 
dunyoning 52 mamlakatida 
bo‘lib, katta hayotiy tajrib-
aga ega bo‘lgan bu inson 
nafaqaga chiqqach, o‘z ota 
qishlog‘iga qaytib keldi. 
Narpay tumanidagi Nish-
ovuddin qishloq ahli ziyoli 
insonning o‘z makoniga 
qaytib kelganidan xursand, 
farzandlarini  u kishining 
uyiga jo‘natar, til o‘rgansin, 
til o‘rganmasayam dunyoqarashi ken-
gaysin, shu insonday bo‘lsin, deya niyat 
qilishdi. Avvaliga ancha uzoqqa qatnab 
o‘qiyotgan bolalar uchun qishloqda mak-
tab tashkil etilishiga bosh-qosh bo‘ldi, 
bolalarning ta’lim olish uchun boradigan 
manzili yaqin bo‘ldi. Bir muddat o‘zi shu 
maktabni boshqardi, bolalarga til o‘rgat-
di. 

Keyinroq dehqonchilik qildi, uyidan 10 
kilometrlar uzoqlikdagi dalalarga piyoda 
qatnadi. Bugun 90 yoshida ham ota xon 
tinib-tinchimaydi. Hol so‘rab, uyiga borgani-
mizda, kunning qizig‘i bo‘lishiga qaramay, 
tomorqada uchratdik. 

- Harakatdan, bilim olishdan to‘xta-
gan odam kasallikka o‘zini berib qo‘ygan 
bo‘ladi, - deydi Eshmamat Ro‘ziqulov. 

– Bu – tabiat qonuni. Shuning uchun 
bo‘ldi, endi bolalarim ishlasin, men dam 
olaman, degan gapning o‘zi kishiga eng 
katta dushman.  Hoziram chet tillarda 
matnlar o‘qiyman, nevaralarimning tilni 
qanday o‘rganayotgani nazorat qilib 
boraman. Dehqonchilik, tomorqa bilan 
shug‘ullanish esa insonni salomatligi 
uchun ham zarur. Bugungi sharoit-
da odamlarning kambag‘alman, deb 
aytishining o‘zi uyat-da. Ishlayman desa, 
harakat qilsa, albatta, rizqini topa-
di. O‘qiyman, deganlarni ko‘ring, har 
uchtadan biri o‘qishga kiryapti. Harakat-
dan to‘xtamaslik kerak, xolos. 

Yaxshigul XIDIROVA,
O‘zbekiston Yozuvchilar 

uyushmasi a’zosi.

Omonqo‘ton qishlog‘i Urgut 
tumanining janubi-shar-
qiy qismida, ya’ni Zaraf-
shon tog‘ tizmalari bo‘ylab 
tog‘oldi hududida joylash-
gan qadimiy go‘sha sanala-
di. Aynan shu qishloqdan 
qadimda Buyuk ipak yo‘li 
o‘tgan. Qadimiy Taxtiqor-
acha dovoni ham Omon-
qo‘tonni kesib o‘tadi. 

Sharafuddin Ali Yazdiyning «Zafar-
noma» asarida yozilishicha, 1398-yilda 
Amir Temur Samarqanddan Shahrisab-
zga borish uchun Taxtiqoracha dovoni-
dan o‘tayotib, shu dovon tepasida dam 
olish uchun to‘xtagan. Amir Temur 
atrofni kuzatar ekan, shu dovonda bir 
qasr qurishni buyurgan. Tez fursatlarda 
ushbu qasr barpo etilgan va Qoracha-
begim sharafiga Taxti Qoracha deb 
nomlangan. Dovonning nomi ham ush-
bu qasr tufayli yuzaga kelgan.

O‘sha paytlarda ham Omonqo‘ton 
atrofida xilma xil o‘simliklar, daraxt 
va butalar, gullar o‘sgan. Shuning-
dek, juda ko‘plab hayvonot dunyosi 
turlari tog‘ va adirlarda makon qur-
gan. Bular orasida ayiq, qor qoploni, 
to‘ng‘iz, kiyik, tog‘ echkilari, arxar va 
juda ko‘plab noyob jonivorlar bo‘lgan. 
Afsuski, bugunga kelib, o‘rmonda 
ularning turlari va soni keskin kama-
yib, yo‘qolib ketgan.

Hozirgi Omonqo‘ton o‘rmonining 
yaratilishi tarixi  XIX asrga to‘g‘ri ke-
ladi. 1878-yilda Turkiston general-gu-
bernyasi tarkibida bo‘lgan Farg‘ona 
va Sirdaryoda general-gubernatorlik 
qilgan Nikolay Korolkov Omonqo‘ton 
hududida bahor va kuz fasllarida sodir 
bo‘ladigan katta hajmli sel va tosh-
qinlarning guvohi bo‘lib, bu yerdagi 
tog‘ va adirlarda o‘rmon barpo qilish 
kerak, degan qarorga kelgan.

1878-yilda Omonqo‘ton tog‘ va 
adirlarida 2800 gektar maydonda 
o‘rmon yaratish ishlari boshlangan. 
Chor Rossiyasidan 1 million 300 ming 
tup turli xil daraxt va buta ko‘chatlari 
olib kelingan. O‘rta Osiyo hududida 
o‘sha davrlarda ilk bor Qrim qarag‘ayi 
daraxti ko‘chati Omonqo‘tonda ekil-

gan va shu yo‘l bilan tabiiy sharoitda 
sinovdan o‘tkazilgan. 

Omonqo‘ton o‘rmonining ikkin-
chi marta yaratilishi tarixi 1933-yil-
ga to‘g‘ri keladi. Ya’ni, o‘sha yilda 
Samarqand viloyati o‘rmon xo‘jaligi 
tashkiloti tuzilgan va viloyatning bosh-
qa hududlari qatorida birinchilardan 
bo‘lib Omonqo‘ton o‘rmoni ushbu 
tashkilot tasarrufiga olingan. Mazkur 
hudud viloyatning eng so‘lim go‘shasi 
bo‘lganligi va haqqoniy o‘rmon mav-
judligi uchun o‘rmon xo‘jaligi bosh-
qarmasi tomonidan asosiy e’tibor 
Omonqo‘tonga qaratilgan. Hududda 
3 gektarlik pitomnik (hozirgi «Ming 
archa» oromgohi o‘rnida) tashkil etilib, 
turli xil daraxt ko‘chatlarini yetishtirish 
va ochiq hududlarda o‘rmon barpo 
qilish ishlari olib borilgan.

Vazirlar Mahkamasining 2022-yil 
4-martdagi qarori asosida «Omonqo‘ton 
milliy tabiat bog‘i» tashkil etildi. Mazkur 
milliy bog‘ davlat muassasasi hisoblana-
di. Milliy tabiat bog‘ini tashkil etishdan 
asosiy maqsad tabiatni asrab-avay-
lash, o‘rmon va tog‘oldi hududlardagi 
yo‘qolib ketish xavfi ostida bo‘lgan 
o‘simlik va hayvonot dunyosini saqlab 
qolish va rivojlantirishdan iborat. 

Hozirda Omonqo‘ton tog‘ adirlari 
va tog‘ yonbag‘irlarida tabiiy sharoitda 
ko‘plab daraxt va butalar o‘sadi. Ushbu 
daraxtlar Zarafshon archasi (tog‘ archa-
si), tuya, bir necha xil igna barglilardan 
iborat. Shuningdek, akatsiya, aylant, 
eman, kul, chinor, achchiq bodom, oq 

do‘lana, qizil do‘lana, fark, yovvoyi nok, 
yovvoyi olma, chakanda, jiyda, bodom, 
zirk (qoraqand), tog‘ olcha va boshqa 
daraxtlar, 1300 dan ortiq o‘simlik va 
dorivor giyoh turlari hamda zarang, 
jangal, saksovul, chakak singari butalar 
mavjud. Tog‘ lolasi, safsar gul, pira-
mida, qoqi o‘t, boychechak, yovvoyi 
nilufar, romashka va bir necha o‘nlab 
turdagi anvoyi gullar hududga o‘zgacha 
tarovat baxsh etadi.

Omonqo‘ton mahallasida joylashgan 
dam olish maskanlari tabiat bog‘ining 
qo‘riqxona zonasi bilan tutash joylash-
ganligi sababli dam oluvchilar milliy 
bog‘ hududiga ruxsatsiz kirishi, olov 
yoqish va sigareta chekishi taqiqlanadi. 
Ushbu holatlar tabiatga zarar yetkazishi 
bilan bir paytda, yong‘in xavfini keltirib 
chiqarishi mumkin. Tabiat bog‘ining 
qo‘riqxona zonasiga kirish, o‘simliklarni 
payhon qilish, “Qizil kitob”ga kiritilgan 
o‘simliklar va gullarni uzish, shikastlan-
tirish, daraxtlarni, butalarni kesish, o‘tin 
va shox-shabba olish, dorivor-ziravor 
o‘simliklarni (tog‘ choyi, kiyik o‘ti, zira 
va boshqa dorivorlar)ni terish, hayvonot 
dunyosiga zarar keltirish O‘zbekiston 
Respublikasi «Tabiatni muhofaza qilish 
to‘g‘risida»gi, «Muhofaza etiladigan ta-
biiy hududlar to‘g‘risida»gi qonunlar va 
boshqa qonunosti hujjatlariga muvofiq, 
ma’muriy va jinoiy javobgarlikka sabab 
bo‘ladi.

Farmon BOYMATOV,
Omonqo‘ton milliy tabiat 

bog‘i mutaxassisi.

“Taxtiqoracha” nomi 
qanday paydo bo‘lgan?

Yoxud Omonqo‘ton o‘rmonining 

yaratilish tarixini bilasizmi?

90 yoshida ham 8 tilda 
so‘zlashadigan bobo

Aksariyatimiz, pensiyaga chiqvolsam edi, dam olardim, deymiz, 
pensiya yillari uchun rejalar tuzadigan odamlar ham bor. Ammo 
o‘sha payt kelganda go‘yo qayta kuchga kirganday boshqa ishga 
sho‘ng‘iydiganlar ham oz emas. Ulardan ibrat olsa arziydi. 

Odamlar orasida mehr-oqibat nega yo‘qolyapti?
Hayotning baland-pastini ko‘rgan kishi 
sifatida odamlar orasida mehr-oqibat 
yo‘qolib borayotganidan xavotirdaman. 
Bolaligimda odamlar bir-biriga mehri-
bon, qo‘shnilar oqibatli edi. Agar bir 
kambag‘al oilaning uyga ehtiyoji bo‘lsa, 
mahalla ahli hashar yo‘li bilan uy qu-
rib berardi. Yoki qurgan uyining tomi-
ni yopolmayotgan bo‘lsa, qishli-qirovli 
kunlarga qoldirmasdan bir kunda mahalla 
ahli tomni yopardi. 

Bolaligi Urgutning Mo‘minobod tepaliklarida o‘tgan bu ziyolini 
tug‘ma olim va arxeolog deyishimiz mumkin. Negaki, ko‘hna za-
mindagi har bir topilmaga u bolaligidayoq havas va hurmat bilan qarashni o‘rgandi. 
O‘quvchiligida taniqli olim Ahmadali Asqarov aynan shu qishloqdagi qabristonda 
arxeologik tadqiqotlar olib borishi, unda bu qiziquvchan o‘smirning ishtirok etishi, 
bu fanga ixlos qo‘yishi o‘z samarasini berdi. Amriddin hech ikkilanmasdan  SamDU 
tarix fakultetini bitirib, aynan ana shu kasbda ish boshladi va ellik yil davomida 
oddiy xodimlikdan O‘zbekistonning taniqli arxeologi darajasiga erishdi. 

Millatning ziyolisi
Arxeolog Amriddin Berdimurodov siyratiga chizgilar

18-SENTABR
Nodirbek ABDUSAT-

TOROV – 2004-yilda Tosh-
kent shahrida tug‘ilgan. Jahon 
chempionligini qo‘lga kiritgan 
eng yosh shaxmatchi. 44-Bu-
tunjahon shaxmat olimpiadasi 
g‘olibi. “Mard o‘g‘lon” Davlat 
mukofoti va “O‘zbekiston iftixo-
ri” unvoni sohibi.

20-SENTABR
Zaynab BERDIYEVA – 

1961-yilda Kattaqo‘rg‘on tu-
manida tug‘ilgan. O‘zbekiston 
Respublikasida xizmat ko‘rsat-

gan yoshlar murabbiyi.

SHU OYDA 
TAVALLUD 

TOPGANLAR

E’zoz


